
 
 
 
 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᕗᒻᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖅ 

ᐱᒋᐊᕐᕕᖓᑕ ᐅᓪᓗᖓ:  ᔫᓂ 3, 2024 
ᐃᓱᓕᕝᕕᖓᑕ ᐅᓪᓗᖓ:  ᔫᓂ 9, 2024 
ᓄᓇᕗᓕᒫᒧᑦ 30 ᑎᑦᑕᑯᓗᐃᑦ 

ᐊᕙᑎᓕᕆᔨᒃᑯᑦ ᖃᐃᖁᔨᕗᑦ ᓄᓇᕗᒻᒥᐅᓕᒫᓂᒃ ᖁᕕᐊᓲᑎᖃᕐᓂᕐᒧᑦ ᐊᕙᑎᓕᕆᓂᕐᒧᑦ 
ᐱᓇᓱᐊᕈᓯᕐᒥᒃ ᔫᓂ 3-ᒥ 9-ᒧᓄ, 2024. 

ᑕᕝᕙᓂ ᐱᓇᓱᐊᕈᓯᕐᒥ ᐊᔭᐅᖅᑐᖅᑕᐃᓐᓇᐅᕗᒍᑦ ᖃᓄᐃᓕᐅᕐᓂᖅᓴᐅᓂᕐᒧᑦ ᖃᐅᑕᒫᑦ 
ᐱᓕᕆᐊᕆᕙᑦᑕᑦᑎᓐᓂᒃ ᐃᖅᑲᐃᑎᑦᓯᓗᑕ ᐃᑲᔪᖅᑐᐃᓐᓇᐅᓂᖏᓐᓂᒃ ᑕᒪᐃᓐᓄᑦ 
ᖃᓄᐃᙱᑦᓯᐊᖅᑐᒧᑦ ᐊᕙᑎᒧᑦ.  

ᐅᑯᐊ ᐃᓚᖏᑦ ᐱᓕᕆᐊᕆᔪᓐᓇᖅᑕᑎᑦ: 

• ᐃᑲᔪᕆᑦ ᓄᓇᑦᑎᓐᓂᒃ ᐃᒪᑦᑎᓐᓂᓪᓗ ᓴᓗᒪᑎᓪᓗᒍ ᓴᓂᑦᑕᖃᑦᑕᕐᓂᕐᒧᑦ 
ᓄᓂᕙᒋᐊᖅᑎᓪᓗᑎᑦ, ᐊᖑᓇᓱᒋᐊᖅᑎᓪᓗᑎᑦ, ᐊᒻᒪ ᐃᖃᓪᓕᐊᖅᓯᒪᑎᓪᓗᑎᑦ.  

• ᐆᒻᒪᖁᑎᒥᑦ ᐊᑐᑦᓯᐊᕐᓂᖅ. ᖃᒥᑉᐸᓪᓗᒋᑦ ᑲᑉᐳᔾᔭᖅᑐᒨᖅᑐᑦ ᐊᑐᙱᒐᐃᑉᐸᑕ 
ᐊᑐᙱᒃᑳᖓᕕᓪᓘᓐᓃᑦ ᓯᕿᓂᕐᒥᑦ ᐆᒻᒪᖅᑯᑎᑖᕈᑎᓂᒃ ᐃᑲᔪᓲᓂᒃ ᐊᑐᓗᐊᖅᑕᐃᓕᓂᕐᒥᒃ 
ᐆᒻᒪᖅᑯᑎᓂᓪᓗ ᐊᑐᓗᐊᖏᓐᓂᕐᒧᑦ.   

• ᓂᕈᐊᕆᓗᒍ ᓇᒧᙵᐅᔪᓐᓇᕐᓂᕆᔭᓯ (ᐅᖓᓯᒃᑐᒧᑦ ᐱᓱᓐᓂᖅ, ᑐᒃᑲᕆᐊᓕᒃᑰᕐᓂᖅ 
ᐱᓱᓪᓗᓂᓘᓐᓃᑦ) ᒥᑭᓪᓕᕚᓪᓕᑎᑦᓯᓂᖅ ᓯᓚᒧᑦ ᐃᓯᐊᕿᔪᓂᒃ ᐳᔪᕐᒧᑦ ᐊᓂᖅᓵᖅᑐᒐᐅᓪᓗ 
ᓱᕈᖅᐸᓪᓕᐊᓂᖓ. 

• ᓄᓇᓯᐅᑎᓂᓪᓗ ᐃᑯᒪᑎᑦᓯᑐᐃᓐᓇᖏᓪᓗᑎᑦ ᐊᑐᖅᑕᐅᙱᒃᑳᖓᑕ ᐃᓯᐊᕿᓗᐊᖁᓇᒃ ᐊᒻᒪ 
ᓴᓗᒪᔪᒥᑦ ᐊᓂᕐᓂᒃᓴᒥᑦ.  

 
ᐃᖅᑲᐅᒪᒋᑦ ᒥᑭᔪᑦ ᖃᓄᐃᓕᐅᕐᓂᕆᔭᕗᑦ ᐊᑦᑐᐃᓂᖃᕈᓐᓇᓪᓚᕆᒻᒪᑕ ᐊᕙᑎᕗᑦ ᐊᓯᐅᖁᓇᒍ.  
ᑲᑐᔾᔨᓗᑕ, ᐊᓯᔾᔩᔪᓐᓇᖅᐳᒍᑦ! 
 
ᓄᓇᕗᒻᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖓ ᒪᓕᑦᑐᖅ ᑲᓇᑕᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖓᓂᒃ, 



ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 

ᐊᕐᕌᒍᑕᒫᑦ ᐱᓕᕆᐊᖑᓲᖅ ᑎᓕᐅᕆᔾᔪᑕᐅᓪᓗᓂ ᑲᓇᑕᒥᐅᓕᒫᓂᒃ ᐱᓕᕆᖁᓪᓗᒋᑦ 
ᐃᑲᔪᖁᓪᓗᒋᓪᓗ ᐊᓯᐅᑎᑦᓯᑕᐃᓕᒪᓂᕐᒧᑦ, ᓴᐳᔾᔨᓂᕐᒥᒃ ᐊᒻᒪ ᐅᑎᖅᑎᑦᓯᓂᕐᒥᓪᓗ ᐊᕙᑎᑦᑎᓐᓂ.  

ᐱᓇᓱᐊᕈᓯᖅ ᐱᒋᐊᓛᖅᑐᖅ ᓄᓇᕐᔪᐊᒥᑦ ᐊᕙᑎᓕᕆᓂᕐᒧᑦ ᐅᓪᓗᖓᓂᑦ ᔫᓂ 3-ᒥ ᐃᓚᖃᕐᒥᔪᕐᓗ 
ᓄᓇᕐᔪᐊᕐᒥ ᐃᒪᕐᒥᐅᑕᓕᕆᓂᕐᒧᑦ ᐅᓪᓗᖓᓂᑦ ᔫᓂ 7, 2024-ᒥ. 

ᖁᕕᐊᓲᑎᖃᖅᑎᓪᓗᑕ ᓄᓇᕗᒻᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖓᓂ, ᓄᓇᕗᒻᒥᐅᓂᑦ 
ᐃᓚᐅᖁᔨᕗᒍᑦ ᐃᕐᖐᓐᓈᖅᑕᐅᒃᑯᑦ ᓇᒃᓯᐅᔾᔨᓗᑎᒃ ᐊᔾᔨᒥ ᐃᑲᔪᕐᓂᕐᒧᑦ ᐱᓕᕆᑎᓪᓗᑎᑦ ᐊᕙᑎ 
ᓴᓗᒪᖁᓪᓗᒍ. ᐊᒧᔭᐅᔪᒃᓴᙳᕐᓂᐊᖅᑐᑎᑦ ᓵᓚᖃᕋᓱᐊᕐᓂᕐᒧᑦ ᒪᕐᕉᓐᓂᒃ $500−ᓂ 
ᓂᐅᕕᕈᓐᓇᐅᑎᓂᒃ ᓄᐊᑦᒫᒃᒥᑦ/ᓂᐅᕕᖅᑎᒃᑯᓐᓂᑦ. 

ᐃᕐᖐᓐᓇᕐᓗᒍ ᐊᔾᔩᑦ ᔫᓂ 14−ᖑᓚᐅᖅᑎᓐᓇᒍ ᒫᓂ ᖃᐅᕐᓂᕐᒧᑦ ᐅᕗᖓ 
mkownirk2@gov.nu.ca. ᐃᓚᓕᐅᔾᔨᔭᕆᐊᖃᖅᐳᑎᑦ ᐅᓄᙱᑦᑐᓂᒃ ᑎᑎᕋᖅᓯᒪᔪᓂᒃ ᐊᔾᔨᓐᓂᒃ 
ᑐᓐᓂᖅᑯᑎᒋᓯᒪᔭᕐᓂᒃ ᑐᑭᓯᓇᖅᓯᑎᓪᓗᒍ ᖃᓄᖅ ᐱᓕᕆᐊᑦ ᐃᑲᔫᑕᐅᔪᓐᓇᕐᒪᖔᑦ ᐊᕙᑎ 
ᓴᓗᒪᑎᑦᓯᓂᕐᒧᑦ. 

ᓵᓚᖃᖅᑐᑦ ᐃᕐᖐᓐᓈᖅᑕᐅᒃᑯᑦ ᖃᐅᔨᒃᑲᖅᑕᐅᓛᖅᑐᑦ.   

ᐊᔾᔩᓕᒫᑦ ᑭᐅᔾᔪᑕᐅᔪᓪᓗ ᓇᒻᒥᓂᕆᔭᐅᓂᐊᓕᖅᓱᑎᓪᓗ ᓄᓇᕗᑦ ᒐᕙᒪᖓᓄᑦ 
ᐊᑐᖅᑕᐅᑐᐃᓐᓇᕆᐊᖃᖅᓱᑎᓪᓗ ᓴᖅᑭᑎᑦᓯᓂᕐᒧᑦ ᑎᑎᕋᖅᓯᒪᓕᖅᑎᑕᐅᓂᖏᓐᓄᓪᓗ ᐱᔾᔪᑕᐅᔪᓄᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓖᐋᓐ ᐹᑉᓯᑖᒃ 
ᑐᑭᒧᐊᑦᑎᑦᑎᔨ, ᐊᑐᐊᒐᓕᕆᓂᕐᒧᑦ ᐱᕙᒌᔭᕐᓂᕐᒧᑦ ᒪᓕᒐᓕᕆᓂᕐᒧᓪᓗ 
ᐊᕙᑎᓕᕆᔨᒃᑯᑦ 
867-975-7749 
lbabstock@gov.nu.ca 

